
REPUBLIKA E SHQIPËRISË
KOMISIONI QENDROR I ZGJEDHJEVE

V E N D I M

PËR CAKTIMIN E RRADHËS SË PROCESIT TË NUMËRIMIT TË VOTAVE PËR KZAZ-të E NJËSIVE BASHKIAKE TË BASHKISË TIRANË, PËR ZGJEDHJET PËR ORGANET E QEVERISJES VENDORE TË DATËS 8 MAJ 2011
Komisioni Qendror i Zgjedhjeve, në mbledhjen e tij të datës 6.05.2011, me pjesëmarrjen e:

Arben
        
RISTANI-

Kryetar

Dëshira
SUBASHI-

Zv.kryetar

Artan

LAZAJ-

Anëtar

Hysen 
OSMANAJ-

Anëtar

Klement
ZGURI-

Anëtar

Pandeli
VARFI-

Anëtar

Vera

SHTJEFNI-

Anëtar

shqyrtoi çështjen me:
OBJEKT:
Për caktimin e rradhës së procesit të numërimit të votave, për KZAZ-të e njësive bashkiake të Bashkisë Tiranë, për zgjedhjet për organet e qeverisjes vendore të datës 8 maj 2011.
BAZA LIGJORE:
Neni 21, pika 1, neni 23, pika 1, gërma "a", neni 116, pika 1, gërma “a” dhe “b”, të Ligjit Nr. 10019, datë 29.12.2008, “Kodi Zgjedhor i Republikës së Shqipërisë”. 

Komisioni Qendror i Zgjedhjeve pasi shqyrtoi dokumentacionin e paraqitur si dhe dëgjoi

diskutimet e përfaqësuesve të partive politike; 
VËREN
Kodi Zgjedhor në nenin 116, pika 1, gërma “a” dhe “b” të Kodit Zgjedhor ka përcaktuar se për Bashkinë e Tiranës, KZAZ-ja e njësisë bashkiake fillon numërimin sipas këtij rendi: 

a) kutitë e votimit për Kryetar të Bashkisë së Tiranës dhe të Këshillit Bashkiak të Tiranës. 

b) kutitë e votimit për kryetarin e njësisë bashkiake dhe të këshillit të njëisë bashkiake. 
Nëpërmjet këtij përcaktimi të kodit zgjedhor del qartë që kutitë e votimit për kryetarin e bashkisë Tiranë, dhe këshillin e Bashkisë Tiranë numërohen të parat. Kjo dispozitë e kodit zgjedhor nuk ka përcaktuar nëse do të numërohen katër kutitë e votimit të një qendre votimi apo vetëm kutitë për kryetarin dhe këshillin e Bashkisë Tiranë.

PËR KËTO ARSYE  

Neni 21, pika 1, neni 23, pika 1, gërma "a", neni 116, pika 1, gërma “a” dhe “b”, të Ligjit Nr. 10019, datë 29. 12. 2008, “Kodi Zgjedhor i Republikës së Shqipërisë”. 

V E N D O S I:

1. Për Bashkinë e Tiranës,KZAZ-ja e Njësisë Bashkiake fillon numërimin e votave me kutitë e votimit për Kryetarin e Bashkisë së Tiranës dhe Këshillin Bashkiak të Tiranës, për të gjitha qendrat e votimit nën juridiksionin e saj. Pasi përfundon ky proces dhe KZAZ-ja  plotëson tabelat përmbledhëse të rezultateve për kryetarin dhe këshillin bashkiak të Bashkisë së Tiranës, fillon numërimin e votave me kutitë e votimit për kryetarin e njësisë bashkiake dhe këshillit të njësisë bashkiake.

2. Ky vendim hyn në fuqi menjëherë.

